“Кечкенә бал  кортының зур серләре”

      Иң беренче умарта дигәч,безнең күз алдына бал кортлары килә.Төрле чәчәкләр нектарыннан бал эшләп чыгаручы умарта кортын бөек швед ботанигы һәм врачы Карл Линней 1758 елда бал корты дип атаган. 

Галимнәр уйлавынча,бал корты җирдә кешедән 50-60 мең елга алдан барлыкка килгән.Хәтта безнең Коръәндә дә “Умарта кортлары” дип аталган сүрә бар. Мөхәммәт пәйгамбәр дә әйткән бит: “Балны ашагыз,чөнки ул меңләгән 
 авырулардан 
терелтә”.
     Нәрсә соң ул – бал корты? Нигә аны бал корты диләр? Ул чәчәктән чәчәккә очып бал җыючы бөҗәк.

-Бал кортларының күзләре бик яхшы күрә, хәтта ерактагы предметны да алар 60 тапкыр зуррак итеп күрә.

- Бер секунд эчендә ул канатларын 500 тапкыр кагарга өлгерә.

     -  Кирәкле чәчәк исен ул бер километр ераклыктан сизә.

     -  Алар ясаган кәрәзне галимнәр математик могҗиза диләр.

     -  Табигатьтә бал кортларының 30 меңгә якын төре бар.

     -  Бал кортының очу тизлеге-22 км/сәг.

     - 0,5 кг бал җыю өчен бал кортына чәчәктән уиартага 10 млн.тапкыр очарга кирәк,ул көнгә якынча 7 мең чәчәктә булырга тиеш. 

     -  Бал кортының 5 күзе бар.Өчесе башның өске өлешендә һәм икесе алгы якта.

     Кортларның яшәү урыны умарта дип атала.Кортларны карап, тәрбияләп,аннан бал алучы кеше – умартачы . 

Иң төп продукт ул – Б А Л .
Чәчәк балы йөрәк –кан тамырлары, үпкә, нерв, салкын тию,тире, күз авыруларын профилактикалауга,шулай ук яраларны, пешкән җирләрне дәвалауга булышлык итә,ашказаны-эчәк тракты,бавыр,бөер эшчәнлеген көйли,косметикада кулланыла.Яфрак балы каннарында гемоглобин җитмәгән кешеләргә, эчәклек начар эшләгәндә файдалы.(яфрак балы да бар – падевый .Андый бал умарта кортлары нектар түгел,кайбер үсемлекләрнең татлы яфрак һәм сабак бүлендекләрен яки үсемлекләрдә яшәүче гөбләләр һ.б. бөҗәкләр бүлендекләрен (андый бүлендек баллы чык дип атала)җыйганда алына.).

Көн саен зурларга 100-150гр., балаларга 30 гр. Куллансаң, иммунитет арта,организмның көче арта,гомер озыная.

Балның кайдан җыелуына карап төрле төрләре бар: карабодай балы, чәчәк балы,юкә балы.Юкә балы дәвалану өчен иң файдалысы санала.

